
提    要

統一西藏為清聖祖晚年之偉業，帥師出征者為聖祖第十四子胤禎，胤禎之奏摺已於《胤禎

（允禵）西征奏檔全本》整理之。而清聖祖之統一西藏實謀劃周全，遣五路大軍與準噶爾戰，雲

南之兵與四川路清軍合為一路，以定西將軍噶爾弼統之，是為四川入藏清軍。青海為入藏之主

力，胤禎居此調度統籌，清軍合之青海蒙古軍以平逆將軍延信統之，護送七世達賴喇嘛入藏。 

振武將軍傅爾丹於阿爾泰，靖逆將軍富寧安於巴里坤率師兩路進擾準部以分其力，免其援軍

西藏。因胤禎居青海之故，青海路進軍之奏摺均彙於胤禎而上奏之，而四川、阿爾泰、巴里坤、

雲南諸路備兵進軍之情形因路途遙遠皆未奏於胤禎，故胤禎之奏摺多為青海路清軍之情形，於

其餘諸路之情形甚少，本書將散見於諸書關涉者一一輯錄，彙為一書，仿清代紀略體名之《平

定西藏紀略》，合之《胤禎（允禵）西征奏檔全本》，既為清廷統一西藏文檔之全璧，亦為清聖

祖擊滅噶爾丹後，自康熙五十四年準噶爾襲擊哈密至清聖祖駕崩此一時期清準戰爭文檔之彙集。

